საქართველოს სოფლის მეურნეობის 
მინისტრის პირველ მოადგილეს
ბატონ ნოდარ კერესელიძეს

[bookmark: _GoBack]ბატონო ნოდარ,
თქვენი 2017 წლის 24 აგვისტოს N3027/01 წერილის პასუხად, რომელიც ეხება „საქართველოს სოფლის განვითარების 2017-2020 წწ. სტრატეგიის“ 2018-2020 წწ. სამოქმედო გეგმის პროექტს.
საქართველოს შრომის, ჯანმრთელობისა და სოციალური დაცვის კომპეტენციის ფარგლებში მიზანშეწონილად მიგვაჩნია, წარმოდგენილი სამოქმედო გეგმის პროექტის მე-2 თავში - „სოციალური პირობები და ცხოვრების დონე“ - მუხლი 2.2.25 აქტივობა „დემოგრაფიული მდგომარეობის გაუმჯობესების ხელშეწყობა“ შეტანილ იქნას შემდეგი სახის ცვლილებები: 
1. „შესრულების ინდიკატორი“ ჩამოყალიბდეს შემდეგი რედაქციით:
„ყოველწლიურად საქართველოს რეგიონებში, სადაც წლიური ბუნებრივი მატების საშუალო დადებითი მაჩვენებელი არ ფიქსირდება  ან  ეს მაჩვენებელი არ აღემატება 200-ს, 2014 წლის 1 ივნისიდან დაბადებული მესამე და მომდევნო ბავშვი, ასევე, 2016 წლის 1 იანვრიდან დაბადებული ყველა ახალშობილი, რომელთა ერთ-ერთ მშობელს აქვს მაღალმთიან დასახლებაში მუდმივად მცხოვრები პირის სტატუსი, უზრუნველყოფილია შესაბამისი ფულადი სოციალური  დახმარებით და გაცემა ხდება დროულად“.
2. „საპროგნოზო ბიუჯეტი (000" ლარი)“ - წარმოდგენილი მონაცემები განისაზღვროს შემდეგნაირად:  2018 წელი - 24,000.0; 2019  წელი  - 33,000.0; 2020 წელი - 33,000.0, რომელიც შესაბამისობაშია „ქვეყნის ძირითადი მონაცემებისა და მიმართულებების დოკუმენტის შედგენის მიზნით განსახორციელებელ ღონისძიებათა შესახებ“ საქართველოს მთავრობის 2017 წლის 2 მარტის №107 დადგენილების დანართი №3–ის საფუძველზე მომზადებულ საქართველოს შრომის, ჯანმრთელობისა და სოციალური დაცვის სამინისტროს 2018 – 2021 წლების საშუალოვადიან გეგმასთან.

